
 
 
     Uimhir Chiorcláin: 0076/2018 

 
Chuig: Údaráis Bhainistíochta na mBunscoileanna Aitheanta agus Príomhfheidhmeannaigh na 

mBord Oideachais agus Oiliúna (BOOanna) 
 
Leasú Rátaí Pá in 2019 do Rúnaithe Scoile, Feighlithe agus Glantóirí atá fostaithe ag Boird Bhainistíochta 
na mBunscoileanna Aitheanta nó ag BOOanna i Scoileanna Náisiúnta Pobail ag úsáid cistiú an Deontais 

do Sheirbhísí Coimhdeacha agus Rátaí Leasaithe an Deontais do Sheirbhísí Coimhdeacha 
 
Réamhrá  
Tá treoir faighte agam ón Aire Oideachais agus Scileanna chun tagairt a dhéanamh don phróiseas 
aontaithe eadrána maidir le pá Rúnaithe agus Feighlithe Scoile a íoctar as deontas agus don Acht um 
Bearta Airgeadais Éigeandála ar mhaithe le Leas an Phobail (Leachtú FEMPI – Comhaontú 
Cobhsaíochta na Seirbhíse Poiblí 2018 – 2020). 
 

Dátaí Tábhachtacha 

1 Eanáir 2019  
An tÍosphá Náisiúnta 

*Cur i bhfeidhm an Ardaithe ar an Íosphá Náisiúnta go €9.80. Déantar tagairt dó sin i 
gCuid B.3 den chiorclán seo. 

1 Eanáir 2019  
Próiseas eadrána do 
Rúnaithe agus 
Feighlithe 
 

Íocaíocht d’ardú 2.5% sa ráta pá san uair do Rúnaithe agus Feighlithe Scoile. Baineann sé 
seo le Rúnaithe & Feighlithe atá fostaithe ag scoileanna agus nach n-íoctar faoi láthair ar 
scála tuarastail ar ionann é agus scála tuarastail seirbhíse poiblí agus a maoinítear a bpá 
as deontas na seirbhísí coimhdeacha. Déantar tagairt dó sin i gCuid A.2 & A.4 den 
Chiorclán seo.   

1 Eanáir 2019 
 
Próiseas eadrána do 
Rúnaithe agus 
Feighlithe 
 
 
 

Ardú ar an íosráta íocaíochta san uair ó €11.79 go €13.00 do Rúnaithe & Feighlithe. 
Baineann sé seo le Rúnaithe & Feighlithe atá fostaithe ag scoileanna agus nach n-íoctar 
faoi láthair ar scála tuarastail ar ionann é agus scála tuarastail seirbhíse poiblí agus a 
maoinítear a bpá as deontas na seirbhísí coimhdeacha, agus a n-íoctar níos lú ná an ráta 
de €13.00 san uair leo. Déantar tagairt dó sin i gCuid A.2, A5 agus in Aguisín 1 den 
Chiorclán seo. Tá an t-ardú 2.5% a ndéantar tagairt dó thuas san áireamh sa ráta seo. 
 
Ba chóir iarratais ar chistiú breise a chur ar aghaidh a luaithe agus is féidir agus tráth nach 
déanaí ná an 29 Márta 2019. Déantar tagairt dó sin i gCuid A5 agus in Aguisín 1 den 
chiorclán seo. 

1 Eanáir 2019 
 
Leachtú FEMPI 
 
 

*Ardú 1% ag teacht ar Thuarastail Bhliantúlaithe suas go dtí €30,000. Baineann sé seo le 
Rúnaithe agus Feighlithe Scoile a mhaoinítear le deontas agus a íoctar ar scála tuarastail 
ar ionann é agus scála tuarastail seirbhíse poiblí mar aon le Glantóirí atá fostaithe ag 
scoileanna a úsáideann cistiú coimhdeach nó deontas caipitíochta. Déantar tagairt dó sin i 
gCuid B.1 agus B.2 den chiorclán seo.  
(Arna éascú ag an méadú a chuirfear san áireamh sa Deontas Coimhdeach a bheidh 
iníoctha i mí an Mhárta 2019) 

1 Meán Fómhair 2019 
 
Leachtú FEMPI 
 
 

*Ardú 1.75% ag teacht ar Thuarastail Bhliantúlaithe. Baineann sé seo le Rúnaithe agus 
Feighlithe Scoile a mhaoinítear le deontas agus a íoctar ar scála tuarastail ar ionann é 
agus scála tuarastail seirbhíse poiblí mar aon le Glantóirí atá fostaithe ag scoileanna a 
úsáideann cistiú coimhdeach nó deontas caipitíochta. Déantar tagairt dó sin i gCuid B.1 
agus B.2 den chiorclán seo.  
(Arna éascú ag an méadú a thabharfar sa Deontas Coimhdeach i mí an Mhárta 2019) 

 
Tabhair faoi deara: 



* Is é an seicheamh a bheidh i gceist go gcuirfear an méadú 1% ar an bpá náisiúnta bliantúlaithe i 
bhfeidhm ar an gcéad dul síos. Mura dtugann sé sin an ráta san uair suas go dtí leibhéal an Íosphá 
Náisiúnta, beidh leibhéal an Íosphá Náisiúnta infheidhme sa chás sin. 

 
Baineann CUID A den Chiorclán seo le Rúnaithe agus Feighlithe Scoile atá fostaithe ag Boird 
Bhainistíochta de chuid bhunscoileanna agus ag BOOanna i Scoileanna Náisiúnta Pobail a maoinítear 
a gcuid pá as an deontas do sheirbhísí coimhdeacha a íocann an Roinn seo le scoileanna agus nach n-
íoctar iad faoi láthair ar scála tuarastail ar ionann é agus scála tuarastail seirbhíse poiblí. 
 
Is é cuspóir Chuid A den Chiorclán seo údaráis bhainistíochta a chur ar an eolas maidir le Céim 4 den 
chomhaontú ar thángthas air le taobh na gceardchumann a chur chun feidhme in 2019 de bhun 
chinneadh an Eadránaí maidir le pá Rúnaithe agus Feighlithe Scoile a mhaoinítear as deontas. 
 
Baineann CUID B den Chiorclán seo le harduithe pá faoi Acht FEMPI (Leachtú FEMPI – Comhaontú 
Cobhsaíochta na Seirbhíse Poiblí 2018 – 2020) le héifeacht ón 1 Eanáir agus ón 1 Deireadh Fómhair 
2019 le: 
 

 Rúnaithe agus Feighlithe Scoile atá fostaithe ag Boird Bhainistíochta de chuid bhunscoileanna 
agus ag BOOanna i Scoileanna Náisiúnta Pobail a maoinítear a gcuid pá as an deontas do 
Sheirbhísí Coimhdeacha a íocann an Roinn seo le scoileanna agus a íoctar faoi láthair ar scála 
tuarastail ar ionann é agus scála tuarastail seirbhíse poiblí agus le 

 Glantóirí atá fostaithe ag scoileanna agus a maoinítear a gcuid pá as an deontas coimhdeach 
nó as an deontas caipitíochta a íocann an Roinn seo le scoileanna. 

 
Leagtar amach i gCUID C den Chiorclán seo rátaí leasaithe an Deontais do Sheirbhísí Coimhdeacha 
d’fhonn scoileanna a chumasú chun na rátaí leasaithe atá leagtha amach i gCuid A agus i gCuid B a 
íoc le linn 2019. 
 
Scoileanna ag teacht le chéile 
I gceantair áirithe b’fhéidir go mbeadh scoileanna ag iarraidh teacht le chéile le scoileanna eile ina 
gceantar áitiúil agus an t-airgead deontais a fuair na scoileanna uile a úsáid chun duine nó daoine a 
fhostú a d’fhéadfadh tabhairt faoi obair rúnaíochta, feighlíochta nó obair choimhdeach eile thar 
ceann na scoileanna uile a tháinig le chéile. Ní bheadh aon deacracht ag an Roinn le scoileanna a 
nglacfadh lena leithéid de chur chuige agus is ceist é do na scoileanna, i gcomhairliúchán leis na 
scoileanna in aice láimhe, cinneadh a dhéanamh an mbeadh a leithéid de pholasaí indéanta ina 
gcásanna áirithe féin.   
 
Ba chóir do Bhord Bainistíochta scoileanna atá ag iarraidh teacht le chéile le scoileanna eile mar atá 
leagtha amach thuas na nithe seo a leanas a thabhairt faoi deara maidir le baill foirne choimhdeacha 
atá ag obair i líon scoileanna éagsúla: 

 Ní mór conarthaí faoi leith a bheith ann do gach scoil ina bhfuil siad fostaithe sa chaoi is go 
mbeidh an Bord Bainistíochta de gach scoil ar leith an fostóir. 

 Ní mór duillíní pá ar leith a bheith ann do gach fostaíocht. 

 Ba chóir na baill foirne choimhdeacha a íoc as cuntas bainc na scoileanna ar leith. Níor chóir 
do scoileanna cuntais bhainc a roinnt d’fhonn baill foirne chomhroinnte a íoc. 

 
Scaipeadh agus Ceisteanna 
 
Cinntigh, le do thoil, go dtarraingítear aird gach ball den Bhord Bainistíochta agus gach ball foirne 
scoile lena mbaineann ar a bhfuil sa Chiorclán seo.  
 
Tá an Ciorclán seo agus cinneadh eadrána an Choimisiúin um Chaidreamh san Ionad Oibre le fáil ar 
shuíomh gréasáin na Roinne http://www.education.ie.   
 
Ba chóir ceisteanna maidir le cur i bhfeidhm an Chiorcláin seo a chur chuig an gcomhlacht 
bainistíochta scoile lena mbaineann ar an gcéad dul síos. 

http://www.education.ie/


 
 
Tara Carton      Tom Deegan 
Caidreamh Foirne Seachtrach     Rannáin Airgeadais Scoileanna 
 
5 Nollaig 2018 
    

CUID A 
Rúnaithe agus Feighlithe Scoile atá fostaithe ag Boird Bhainistíochta de chuid bhunscoileanna agus 
ag BOOanna i Scoileanna Náisiúnta Pobail ag úsáid chistiú an Deontais do Sheirbhísí Coimhdeacha 
agus nach n-íoctar faoi láthair ar scála tuarastail ar ionann é agus scála tuarastail seirbhíse poiblí 

 
1. Is é cuspóir Chuid A den Chiorclán seo údaráis bhainistíochta a chur ar an eolas maidir le Céim 4 

den chomhaontú ar thángthas air le taobh na gceardchumann a chur chun feidhme in 2019 de 
bhun chinneadh an Eadránaí maidir le pá Rúnaithe agus Feighlithe Scoile a mhaoinítear as 
deontas. 

 
Feidhmiú an Chomhaontaithe  
 
2. Baineann na harduithe pá atá leagtha amach sa chomhaontú le Rúnaithe & Feighlithe Scoile atá 

fostaithe ag Boird Bhainistíochta de chuid bhunscoileanna nach n-íoctar faoi láthair ar scála 
tuarastail ar ionann é agus scála tuarastail seirbhíse poiblí agus a maoinítear a bpá as deontas na 
seirbhísí coimhdeacha a íocann an Roinn seo le scoileanna.  

 
3. Ní bhaineann na harduithe pá atá leagtha amach sa chomhaontú seo le hOifigigh Chléireachais ná 

le Feighlithe atá fostaithe faoi Scéimeanna 1978/79, agus a íoctar tríd an bpárolla a fheidhmíonn 
an Roinn. Tá na harduithe pá d’Oifigigh Chléireachais atá fostaithe faoi Scéimeanna 1978/79 
leagtha amach in imlitir 0072/2018. 

 
Cur i bhfeidhm Chuid 4 den Chomhaontú – Íosráta san Uair a thabhairt isteach le héifeacht ón 1 
Eanáir 2019 agus méadú ar an ráta san uair le héifeacht ón 1 Aibreán 2019. 
 
4.  Ardú 2.5% i ráta pá san uair/tuarastal bliantúil na Rúnaithe agus Feighlithe Scoileanna a ndéantar 

tagairt dóibh in alt 2 thuas le bheith curtha i bhfeidhm ag fostóirí le héifeacht ón 1 Eanáir 2019. 
 
5. Íosráta san uair de €13.00 le bheith curtha i bhfeidhm ag fostóirí do Rúnaithe agus Feighlithe 

Scoileanna le héifeacht ón 1 Eanáir 2019. Tá an t-ardú 2.5% a ndéantar tagairt dó in alt 4 thuas 
san áireamh sa ráta seo. 

  
6.    Cuirtear i gcuimhne d’fhostóirí maidir leis na nithe seo a leanas: 

 Bhí Céim 1 den chomhaontú, mar a leagadh amach i gCiorclán 0076/2015, le bheith curtha 
i bhfeidhm le héifeacht ón 1 Eanáir 2016 agus 

 Bhí Céim 2 den chomhaontú, mar a leagadh amach i gCiorclán 0026/2017, le bheith curtha 
i bhfeidhm le héifeacht ón 1 Eanáir 2017. 

 Bhí Céim 3 den chomhaontú, mar a leagadh amach i gCiorclán 0078/2018, le bheith curtha 
i bhfeidhm le héifeacht ón 1 Eanáir 2018. 

 Is é Céim 4 den chomhaontú, mar atá leagtha amach sa chiorclán seo, an chéim deiridh 
de na harduithe de Dheontas na Rúnaithe agus na bhFeighlithe a comhaontaíodh i mí na 
Bealtaine 2015 
 

Toirmeasc ar Laghdú ar Uaireanta Oibre de bhun an Chomhaontaithe  
 
7. Níor chóir, i gcás ar bith, go leanfadh laghdú ar líon na n-uaireanta oibre atá ar fáil do Rúnaí ná 
d’Fheighlí Scoile feidhmiú an chomhaontaithe, ná go mbeadh sé ina chúis le laghdú den sórt sin. 
Mar sin féin, ní chiallaíonn sé sin nach féidir le scoil líon na n-uaireanta a laghdú ar aon chúis 
oibiachtúil, amhail laghdú ar an líon ar an rolla, srl. 



 
 
Méadú ar Uaireanta Oibre  
8. Ní mór aon mhéadú ar uaireanta oibre rúnaí nó feighlí scoile a bhainistiú laistigh de chistiú an 
deontais chaighdeánaigh. Ní féidir an fhoirm iarratais in Aguisín 1 a úsáid chun cistiú a iarraidh maidir 
le méadú ar uaireanta oibre. 

CUID B 
 

Baineann sé seo leis an bhfoireann seo a leanas atá fostaithe ag Boird Bhainistíochta na 
mBunscoileanna Aitheanta nó ag BOOanna i Scoileanna Náisiúnta Pobail:  

 Rúnaithe agus Feighlithe Scoile atá á maoiniú ag an Deontas do Sheirbhísí Coimhdeacha agus 
a íoctar faoi láthair ar scála tuarastail ar ionann é agus scála tuarastail seirbhíse poiblí, agus  

 Glantóirí atá á maoiniú ag cistiú Coimhdeach nó ag cistiú ó dheontas Caipitíochta 
 

1. Is é cuspóir Chuid B den Chiorclán seo údaráis bhainistíochta a chur ar an eolas faoin Ardú ar an 
Íosphá Náisiúnta le héifeacht ón 1 Eanáir 2019 agus faoi na harduithe pá atá iníoctha ón 1 Eanáir 2019 
agus ón 1 Meán Fómhair 2019 faoin Acht um Bearta Airgeadais Éigeandála ar mhaithe le Leas an 
Phobail (Leachtú FEMPI – Comhaontú Cobhsaíochta na Seirbhíse Poiblí 2018 – 2020) le:  

 Rúnaithe agus Feighlithe Scoile atá fostaithe ag scoileanna ag úsáid cistiú ó dheontas 
coimhdeach agus a íoctar faoi láthair ar scála tuarastail ar ionann é agus scála tuarastail 
seirbhíse poiblí agus  

 Glantóirí atá fostaithe ag scoileanna ag úsáid cistiú coimhdeach nó cistiú ó dheontas 
caipitíochta. 

 
 
Feidhmiú an Achta um Bearta Airgeadais Éigeandála ar mhaithe le Leas an Phobail 2015 (Leachtú 
FEMPI – Comhaontú Cobhsaíochta na Seirbhíse Poiblí 2018 – 2020) 
 
2.  I gcomhréir leis an Acht um Bearta Airgeadais Éigeandála ar mhaithe le Leas an Phobail 2015 

(Leachtú FEMPI – Comhaontú Cobhsaíochta na Seirbhíse Poiblí 2018 – 2020) tá na harduithe seo a 
leanas iníoctha:  

 

 Le héifeacht ón 1 Eanáir 2019, beidh ardú 1% ar thuarastail bhliantúlaithe suas go dtí €30,000 

 Le héifeacht ón 1 Meán Fómhair 2019, beidh ardú eile de 1.75% ar thuarastail bhliantúlaithe 
 

Ba chóir pá na foirne páirtaimseartha a leasú ar bhonn pro-rata, i gcomhréir leis na 
gnáthshocruithe, trí thagairt a dhéanamh do phá na foirne lánaimseartha a bhfuil baint acu leis ó 
thaobh pá de. Tabhair faoi deara, le do thoil, go bhfuil ríomh an phá pro-rata bunaithe ar choibhéis 
lánaimseartha de 39 uair an chloig. 

 
 
Ardú go €9.80 ar an Íosphá Náisiúnta le héifeacht ón 1 Eanáir 2019  
 
3. Ba chóir d’fhostóirí a thabhairt faoi deara go n-ardófar an t-íosphá náisiúnta go €9.80 san uair le 

héifeacht ón 1 Eanáir 2019 faoi théarmaí an Ordaithe um Íosphá Náisiúnta (I.R. Uimh. 402 de 
2018). 
 
Is é an seicheamh a bheidh i gceist go gcuirfear an t-ardú 1% ar an bpá náisiúnta bliantúlaithe do 
thuarastail suas go dtí €30,000, i bhfeidhm ar an gcéad dul síos. Mura dtugann sé sin an ráta san 
uair suas go dtí leibhéal an Íosphá Náisiúnta, beidh leibhéal an Íosphá Náisiúnta infheidhme sa 
chás sin. 

 
 
 
 
 



 
CUID C 

 
Rátaí Leasaithe an chistithe maidir le Deontas do Sheirbhísí Coimhdeacha do Scoileanna 

(Le híoc i mí an Mhárta 2019) 
 
1. Scoileanna Príomhshrutha  
Tá an deontas do sheirbhísí Coimhdeacha bunaithe ar an líon ar an rolla ar an 30 Meán Fómhair sa 
scoilbhliain reatha. Tá an deontas a íoctar le scoil a bhfuil 60 dalta nó níos lú ar an rolla inti bunaithe 
ar íoslíon de 60 dalta a bheith ar an rolla agus tá an t-uasdeontas a íoctar bunaithe ar 500 dalta a 
bheith ar an rolla.  
 
Tiocfaidh ardú €6, ó €163 go €169 in aghaidh an dalta, ar an deontas caighdeánach ráta iomlán do 
sheirbhísí coimhdeacha.  
 
Tiocfaidh ardú €3, ó €84 go €87 in aghaidh an dalta, ar an deontas caighdeánach ráta laghdaithe. 
(Baineann sé seo le scoileanna a bhfuil rúnaí nó feighlí acu faoi scéim 1978/79 agus a íoctar tríd an 
bpárolla a fheidhmíonn an Roinn.) 
 
2. Scoileanna Speisialta 
Íoctar an deontas do Sheirbhísí Coimhdeacha le scoileanna speisialta bunaithe ar líon na foirne 
teagaisc lánaimseartha údaraithe atá ceadaithe ag an Roinn don scoil, mar atá leagtha amach thíos. 
Bunaítear an t-uasdeontas ar uasteorainn de 16 mhúinteoir. 
 

Líon na Múinteoirí Deontas Iomlán Deontas Laghdaithe 

1 €12,420 €6,360 

2 €12,834 €6,572 

3 €19,872 €10,176 

4 €26,910 €13,780 

5 €33,948 €17,384 

6 €40,779 €20,882 

7 €47,196 €24,168 

8 €53,406 €27,348 

9 €56,304 €28,832 

10 €63,135 €32,330 

11 €69,966 €35,828 

12 €76,797 €39,326 

13 €83,628 €42,824 

14 €90,459 €46,322 

15 €97,290 €49,820 

16 €103,500 €53,000 

 
San áireamh sna rátaí leasaithe tá soláthar do ÁSPC an Fhostóra. 



Aguisín 1  
Foirm Iarratais ar chistiú breise 2019 

 
 (Teoranta do na scoileanna sin a bhí ag íoc ráta níos lú ná €13.00 san uair i mí na Nollag 2018 lena 
Rúnaithe agus Feighlithe scoile ón deontas do sheirbhísí coimhdeacha agus nach mbeidh dóthain 
cistithe acu in 2019 chun an t-íosráta nua de €13.00 san uair a íoc, a thiocfaidh i bhfeidhm ón 1 Eanáir 
2019). 
 
Má tá iarratas ar chistiú breise á dhéanamh ag scoil maidir le níos mó ná rúnaí nó feighlí amháin, sa 
chás sin ba chóir foirm iarratais faoi leith a chomhlánú. 
 

Ainm na Scoile  Uimh. Rolla  

R-phost na Scoile  Uimh. Theileafóin na 
Scoile 

 

Seoladh na Scoile 
 

 

Ainm an 
Phríomhtheagmhálaí 

 

 
Sonraí na n-uaireanta a oibrítear agus na rátaí a íoctar 

  Rúnaí Feighlí 

(i) Uaireanta comhlána seachtainiúla 
conarthacha @ Nollaig 2018 (sosanna 
íoctha do bhéilí san áireamh) 
  

  

(ii) Líon na seachtainí conarthacha le 
hoibriú idir 01/01/2019 agus 
31/12/2019 (a chuimsíonn tréimhsí 
íoctha saoire bliantúla ach nach 
gcuimsíonn tréimhsí saoire 
neamhíoctha/leagain as) 
 

  

(iii) Líon na n-uaireanta iomlána 
conarthacha idir 01/01/2019 agus 
31/12/2019  
i.e. méadaigh (i) faoi (ii) 
 

  

(iv) Ráta pá san uair ar an 31/12/2018  
 

  

(v) Ardú 2.5% le héifeacht ón 01/01/19 
(san áireamh san ardú sa deontas 
coimhdeach) 
i.e. (Iv)*2.5% 
 

  

(vi) Ráta pá nua san uair tar éis an t-ardú 
2.5% a chur i bhfeidhm 
 

  

(vii) An difríocht san uair idir an ráta nua 
san uair agus an t-íosráta de €13.00 
san uair  
i.e. €13.00 lúide (vi) 
 

  

(viii) An gannchion sa ráta san uair 
méadaithe faoi líon iomlán na n-
uaireanta conarthacha le hoibriú in 
2019 

  



i.e. (iii) méadaithe faoi (v) 
 

(ix) ÁSPC an Fhostóra dlite ar (vi) thuas   

(x) Méid iomlán an chistithe bhreise atá á 
iarraidh do 2019  
i.e. (vi) móide (vii) 

  

 
 
 
Cuir in iúl le do thoil má fuair an scoil cistiú breise in: 

2016 i gcomhréir le Ciorclán 0076/2015 (Fuair/Ní bhfuair)  

2017 i gcomhréir le Ciorclán 0026/2017 (Fuair/Ní bhfuair)  

2018 i gcomhréir le Ciorclán 0078/2017 (Fuair/Ní bhfuair)  

An raibh athruithe pearsanta ann ón iarratas in 2018 (Bhí/Ní raibh)  

Má bhí, tabhair sonraí thíos maidir leis na hathruithe ar nós ainmneacha, dátaí srl: 

 
 
 

 

 
Dearbhú: 
 
Deimhním go bhfuil an fhaisnéis ar fad atá leagtha amach san fhoirm iarratais seo cruinn agus nach 
bhfuil dóthain cistithe ag an scoil chun an t-íosráta nua san uair de €13.00 a íoc lena Rúnaithe agus 
Feighlithe de réir riachtanais an Chiorcláin seo.  
 
Dearbhaím go bhfuil an t-iarratas seo ar chistiú breise bunaithe ar uaireanta conarthacha seachtainiúla 
reatha na rúnaithe/na bhfeighlithe amhail ag Nollaig 2018 agus nach méadófar na huaireanta sin in 
2019.  
 
Dearbhaím go bhfuil gach doiciméad tacaíochta a bhaineann leis an iarratas seo ar chistiú breise ar fáil 
le scrúdú ag an Roinn má iarrtar sin. 
 
______________________________________ 
Síniú Phríomhoide na Scoile            
 
_____________________________________ 
Síniú Chathaoirleach an Bhoird Bhainistíochta 
 
Dáta: ________________________________ 
 
 
Uimhir Rolla na Scoile _____________________ 
 
 
CUIR AN FHOIRM CHOMHLÁNAITHE AR AIS GO DTÍ: 
 
Rannán Airgeadais Scoileanna, An Roinn Oideachais agus Scileanna, Corr na Madadh, Baile Átha 
Luain, Co. na hIarmhí chomh luath agus is féidir agus tráth nach déanaí ná an 29 Márta 2019. 
 
Meastar go n-íocfar aon chistiú breise a cheadófar roimh dheireadh na scoilbhliana reatha. Ba chóir 
do scoil ar bith a dhéanann iarratas ar chistiú breise an cistiú reatha deontais a úsáid chun tús a chur 
le híoc na rátaí leasaithe ón 1 Eanáir 2019. 



Treoir maidir leis an bhFoirm Iarratais a chomhlánú  
Pointí tábhachtacha atá le tabhairt faoi deara: 

1. Níl scoileanna a íocann ráta de €13.00 san uair nó níos mó lena rúnaithe nó feighlithe i 

dteideal iarratas a dhéanamh ar chistiú breise. 

 

2. Leagtar amach sa tábla thíos an tslí ar chóir do scoileanna incháilithe an Fhoirm Iarratais a 

chomhlánú. Tá na ríomhanna thíos bunaithe ar na cásanna a léirítear ag a) agus b). 

 
a) Fostaíonn scoil rúnaí ar feadh 20 uair an chloig sa tseachtain le linn na scoilbhliana (37 

seachtaine). Is é €11.79 san uair an ráta pá i mí na Nollag 2018. 
b) Fostaíonn an scoil feighlí freisin ar feadh 16 uair an chloig sa tseachtain le linn na 

scoilbhliana (33 seachtaine). Is é €12.00 san uair an ráta pá i mí na Nollag 2018. 

 

  Rúnaí Feighlí 

(i) Uaireanta comhlána seachtainiúla 
conarthacha @ Nollaig 2018 (sosanna 
íoctha do bhéilí san áireamh) 
 

20 
 

16 

(ii) Líon na seachtainí conarthacha le 
hoibriú idir 01/01/2019 agus 
31/12/2019 (a chuimsíonn tréimhsí 
íoctha saoire bliantúla ach nach 
gcuimsíonn tréimhsí saoire 
neamhíoctha/leagain as) 
 

37 33 

(iii) Líon na n-uaireanta iomlána 
conarthacha idir 01/01/2019 agus 
31/12/2019  
i.e. méadaigh (i) faoi (ii) 
 

740 528 

(iv) Ráta pá san uair ar an 31/12/2018  
 

€11.79 €12.00 

(v) Ardú 2.5% le héifeacht ón 01/01/19 
(san áireamh san ardú sa deontas 
coimhdeach) 
i.e. (Iv)*2.5% 
 

€0.29 €0.30 

(vi) Ráta pá nua san uair tar éis an t-ardú 
2.5% a chur i bhfeidhm 
 

€12.08 €12.30 

(vii) An difríocht san uair idir an ráta nua 
san uair agus an t-íosráta de €13.00 
san uair  
i.e. €13.00 lúide (vi) 
 

0.92 €0.70 

(viii) An gannchion sa ráta san uair 
méadaithe faoi líon iomlán na n-
uaireanta conarthacha le hoibriú in 
2019 
i.e. (iii) méadaithe faoi (v) 
 

€0.92*740 = €680.80 €0.70*528 = €369.60 

(ix) ÁSPC an Fhostóra dlite ar (vi) thuas €680*8.7%= €59.22 €369.60*8.7%=€32.16 
 



(x) Méid iomlán an chistithe bhreise atá á 
iarraidh do 2019  
i.e. (vi) móide (vii) 

€680.80+€59.22=€740.02 €369.60+€32.16=€401.76 

 


